Kom maer ... a-j dorft! meert 2015

Lees ik disse weke in de Peperbusse dat 't Groot Zwols Dictee deurgank kan
vinnen.

Donderdagaovend, 26 meert anstaonde wort 't 15° Groot Zwols Dictee
weer e-ollen in ‘'t HCO ( Istorisch Centrum Aoveriessel ) an de van
Wevelink(h)ovenstraote.

Ik doe zelf al meerdere joren arg dapper met, maer doe dat buten
mededinging, umdat ik op andere fronten met de Zwolse taal in de weer bin
en deelnemmers van de dialectkringe bint uutesléten.

In veurgaonde joren ek de zwollenaeren wel meer uutedaegd umme an 't
dictee met te doen en disse beter te skrieven dan mi’j , maer dit joor wil ik dat
toch in ’t biezunder doen veur ien persoon.

Van mi’jzelf uut bin-k eigenwies genog umme tegen de stroom in te gaon en
ebbe nao een kortstondige periode van uutpreberen, toch besloten umme de
mederne sociale media as facebook en twitter an mi’j veurbi’j te laoten gaon.

Toch ef in 2014 iemand 't idee op-epakt en de Zwolse taal op deze media te
introduceren. lk ebbe 't ierbi’j aover 't fenomeen Jacco de Zwollenaer !
Zelf zie of lees ik die veraelties en gedichgies niet umdat ik deze media miede
as de pest, maer ik wete dat Jacco mien veraeltes wel krig toe-esp6lt vanuut
of via mien mailadressen vanuut de groep Zwols-lezers.

Dus bi’j disse daege ik Jacco de Zwollenaer uut ’t bi’j 't Groot Zwols Dictee
tegen mi’j op te nemmen en de priezen gewoon an de anderen deelnemmers
te laoten.

Ik zette der de zeldzame en genummerde flesse van de eerste Zwolse Whisky
op in een speciaal ierveur ontworpen kissien.

As ie 't dictee béter maken dan ikke, is die veur oe !

In "t andere geval maken wi’j em samen, baoven op de Peperbusse, 16s.

Gorendrogien W. }/







